
HEN LAFURWYR Y WINLLAN. MR. GOLYGYDD,—Yr wyf am arwain eich darllenwyr y tro yma i Bethlehem, Gwaelodygarth, i gael gair am yr hen frawd ffyddlon y Parch. Joseph Millward. Un o'r hen ser disglaer ydyw Joseph, ac wedi dal i oleuo am flynyddau lawer, ac yn myned yn fwy bright bob dydd. Ganwyd ef mewn lie o'r enw Pencoed. Mae yna dri Pencoed, set y Pentre a el- wir Pencoed. Yr ochr nesaf i Lanharran mae Pencoed, Llangrallo. Yn nes i Lan- harran eto ceir lie o'r enw Pencoed, ac yno y ganwyd y gwron parchus Joseph Millward. Yr oedd Pencoed, Llangrallo, yn cael ei alw yn Pencoed Bili, am fod un o'r enw Bili wedi bod yn byw yno. Gel- wid Pencoed lie ganwyd Joseph yn Ben- coed Morgan, am fod un o'r enw wedi bod yn byw yno. Felly, yn Pencoed Morgan y gwelodd Joseph oleu dydd gyntaf. Ganwyd ef ar y 24ain o fis lon- awr yn y flwyddyn 1824, felly, mae'r hen batriarch ffyddlon bron cyrhaedd ei bed- war ugain a dwy flwydd oed. Bu ei rieni byw yn Pencoed dair blynedd ar ddeg. Symudodd y teulu i le o'r enw Ddau- Goed-Mawr, ac yma y ganwyd John Mill- ward a aeth i America, ac a gladdwyd yno yn ddiweddar. Symudodd y teulu eto i Bryn Howell, sef lie gerllaw y ddwy Drehoes. Yn y flwyddyn 1841, symudodd y teulu i Bentyrch, i beidio symud mwy nes myned i'r orphwysfa. Yr oedd Joseph yn awr yn ddwy ar bymtheg mlwydd oed, ac yn dechreu teimlo mater mawr bywyd yn pwyso arno,-felly, fe ymunodd ar frawdoliaeth yn Bethlehem. Y gweinidog yn Bethlehem pan aeth Joseph i'r seiat oedd Lemuel Smith, ond bu farw cyn i Joseph gael ei dderbyn yn gyflawn aelod. Daeth y Parch. John Jones, o Rydri, yma yn weinidog, ac efe a dderbyniodd Joseph. Yr oedd John Jones yn fab i'r Parch. Methuselah Jones, Bethesda, Merthyr, a chredwyf mai efe a ddechreuodd achos yr Annibynwyr yn Penheolgerryg. Yr wyf wedi clywed rhai 0 hen bobl Penrheol yn dweyd am y Parch. Methuselah Jones yn gwasanaethu eglwys Penrheol, felly, mab iddo oedd y Jones fu yn Bethlehem, Gwaelodygarth. Dyna Joseph Millward yn aelod, a chyn pen ychydig cawn yr eglwys yn ethol Joseph ir swyddddiaconaidd, ac ni ethol- wyd gwell mewn unrhyw eglwys erioed. Mae Joseph yn dechreu codi i sylw'r hen bobl ffyddlon a gwresog oedd yn Bethle- hem, ac felly yr oedd rhaid ei gael yn ddyn ieuanc i lanw y swydd bwysig yma, ac ni chafodd yr eglwys achos am funyd i edifarhau am hyny, ond teimlo fod y right man in the right place." Cofiwch mai Beiblwr oedd, ac ydyw Joseph. Gellir dweyd am dano ei fod yn Wr cadarn yn yr Ysgrythyrau." Ar y 25am o fis Mehefin, 1848, claddwyd William ei frawd. Yn mhen wythnos ar ol hyny, cymerwyd Joseph yn wael. Yr oedd ef yn awr yn briod ac yn dechreu magu teulu. Yn ei gystudd gofynodd i Dduw mewn gweddi ddwys sut yr oedd pethau i fod,-a oedd i gael ei symud, neu a oedd i gael aros. Cafodd arwyddion amiwg nad oedd y cystudd hwnw i brofi yn farwolaeth, ond fod gan Dduw waith iddo yn Bethlehem a'r cylch. Felly, cafodd' adferiad. Cymellwyd ef i bregethu, a dechreuodd ef a mab y gweinidog yr un adeg, sef mab y Parch. John Jones a wyr Methuselah Jones, Bethesda, Merthyr, a enwais uchod. (I'w barhau).
